
Devaih Kritam Shiva Stotram

దేవైః  కృతం శివస్తోత్రమ్

దేవా ఊచుః -
నమో నమస్తే భగవన్మహేశ
నమో నమస్తే భగవన్దయాబ్ధే  ।
నమో నమస్తే వృషభేన్ద్రకేతో
నమో నమస్తే నిగమైకహేతో  ॥ ౩౭౦॥
నమో నమస్తే భగవన్నిరీహ
నమో నమస్తే భగవన్శరణ్య ।
నమో నమస్తే భగవన్వరేణ్య
నమో నమస్తే భగవన్సురేశ ॥ ౩౭౧॥
నమో నమస్తే సకలాన్తరఙ్గ
నమో నమస్తే ధృతసున్దరాఙ్గ  ।
నమో నమస్తే హతమన్మథాఙ్గ
నమో నమస్తే నిగమానుషఙ్గ ॥ ౩౭౨॥
నమో నమస్తే గిరిజాసమేత
నమో నమస్తే గణనాథ వీర ।
నమో నమస్తే జితకాలసూత
నమో నమస్తే హతసృష్టిభూత  ॥ ౩౭౩॥
నమో నమస్తే సుగుణాభిరామ
నమో నమస్తే ధృతదివ్యధామ ।
నమో నమస్తే ధృతచారుసోమ
నమో నమస్తే పరిపూర్ణకామ  ॥ ౩౭౪॥
నమో నమస్తే సుఖరూపమూర్తయే
నమో నమస్తేఽమితపుణ్యకీర్తయే ।
నమో నమస్తే సమవాప్తమూర్తయే

నమో నమస్తే నిహతాఖిలార్తయే ॥ ౩౭౫॥
నమో నమస్తే నిహి(హ)తారివృత్తయే
నమో నమస్తే ధృతదన్తికృత్తయే  ।
నమో నమస్తే మునిహృద్యవృత్తయే
నమో నమస్తే సురవన్ద్యమూర్తయే  ॥ ౩౭౬॥
నమో నమస్తే సుకృతప్రియాయ
నమో నమస్తే గిరిజాధవాయ ।
నమో నమస్తే వృషభధ్వజాయ
నమో నమస్తే వృషవాహనాయ ॥ ౩౭౭॥
నమో నమస్తే కలుషాపహాయ
నమో నమస్తేఽమితకామదాయ ।
నమో నమస్తే పురసూదనాయ
నమో నమస్తే విబుధోత్తమాయ ॥ ౩౭౮॥
నమో నమస్తేఽగణ్యవిభూషణాయ
నమో నమస్తేఽమితకారణాయ ।
నమో నమస్తే సమవీక్షణాయ
నమో నమస్తే విషమేక్షణాయ ॥ ౩౭౯॥
నమో నమస్తే కరుణాకరాయ
నమో నమస్తే కలినాశకాయ ।
నమో నమస్తే సకలౌషధాయ
నమో నమస్తే సకలామృతాయ ॥ ౩౮౦॥
నమో నమస్తేఽఖిలముక్తిదాయ
నమో నమస్తేఽఖిలసంస్తుతాయ ।
నమో నమస్తేఽఖిలపూజితాయ
నమో నమస్తేఽఖిలరక్షకాయ ॥ ౩౮౧॥
॥ ఇతి శివరహస్యాన్తర్గతే  దేవైః  కృతం శివస్తోత్రం  సమ్పూర్ణమ్  ॥
-॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౩ । ౩౭౦-౩౮౧॥
- .. shrIshivarahasyam ugrAkhyaH saptamAMshaH . adhyAyaH 13 . 370-381 ..

Notes:

Deva-s దేవాః, who were panic stricken at the manifestation of the Kālakūṭaకాలకూట (the

poison produced during the Churning of the Ocean), eulogize Śiva శివ who appeared at

the scene.

